
	1. 
	ՀՀ ֆինանսների նախարարություն


	 Նախագծով առաջարկվում է «ՀՀ մաքսային կարգավորման մասին» ՀՀ օրենքով մաքսավճարի արտոնություններ սահմանել նաև Միության մաքսային օրենսգրքի 80-րդ հոդվածի 3-րդ մասի 2-րդ կետով սահմանված՝ ապրանքների ներմուծման դեպքերում մաքսատուրքի և հարկերի վճարման պարտավորություն չկրող, ինչպես նաև ՀՀ-ից մինչև 100 հազար դրամ արժողությամբ ապրանքներ արտահանող անձանց նկատմամբ:

Հաշվի առնելով վերոգրյալը, ինչպես նաև այն, որ «Մաքսային կարգավորման մասին» ՀՀ օրենքի 95-րդ հոդվածի համաձայն, մաքսավճարը օրենքով սահմանված կարգով և չափով վճարվող` պետական բյուջեում հաշվառվող պարտադիր վճար է, որն ուղղվում է մաքսային գործի զարգացման և մաքսային մարմինների նյութատեխնիկական ու սոցիալական բազայի ապահովմանը՝ ներկայացված առաջարկության վերաբերյալ կարևորում ենք ՀՀ ԿԱ ՊԵԿ դիրքորոշումը:

Միաժամանակ, հաշվի առնելով «Մաքսային կարգավորման մասին» ՀՀ օրենքի համապատասխան հոդվածի կառուցվածքը՝ առաջարկում ենք օրենքի 89-րդ հոդվածում լրացվող 6-րդ և 7-րդ ենթակետերը վերախմբագրել՝ սահմանելով, որ մաքսավճարից ազատվում են մեկ փոխադրողից մեկ ստացողին մեկ տրանսպորտային փաստաթղթով ՀՀ սահմանով տեղափոխվող, ընդհանուր մաքսային արժեքը 200 եվրոյին համարժեք գումարը չգերազանցող գումարի չափով ապրանքները:
	Ընդունվել է ի գիտություն

	Խմբագրվել է հաշվի առնելով առաջարկությունը


	2. 
	ՀՀ արդարադատության

նախարարություն


	1. Մաքսային կարգավորման մասին» ՀՀ օրենքում լրացումներ կատարելու մասին» ՀՀ օրենքի նախագծի (այսուհետ` նախագիծ) վերնագիրը, ինչպես նաև նախագծի 1-ին հոդվածում «Մաքսային կարգավորման մասին» ՀՀ օրենքին կատարված հղումն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի պահանջներին:
	Ընդունվել է


	Կատարվել է համապատասխանփոփոխություն



	3. 
	ՀՀ արդարադատության

նախարարություն


	2. Նախագիծն անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու  և ՀՀ կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշմանը: Մասնավորապես, խոսքը վերաբերում է հիշյալ որոշման  հավելվածի 300-րդ կետի պահանջներին: 

	Ընդունվել է


	Կատարվել է համապատասխանփոփոխություն

	4. 
	ՀՀ արդարադատության

նախարարություն
	3. Նախագծի 2-րդ հոդվածում «հրապարակման» բառից հետո անհրաժեշտ է լրացնել «օրվան» բառը` նկատի ունենալով «Իրավական ակտերի մասին» ՀՀ օրենքի դրույթները:

	Ընդունվել է
	Կատարվել է համապատասխանփոփոխություն

	5. 
	ՀՀ արդարադատության

նախարարություն


	4. Նախագիծն անհրաժեշտ է համաձայնեցնել ՀՀ կառավարությանն առընթեր պետական եկամուտների կոմիտեի և ՀՀ ֆինանսների նախարարության հետ:
	Ընդունվել է ի գիտություն
	

	6. 
	ՀՀ ԿԱ պետական եկամուտների կոմիտե
	1.
«Մաքսային կարգավորման մասին» ՀՀ օրենքում փոփոխություն կատարելու մասին» ՀՀ օրենքի նախագծով (այսուհետ` Օրենքի նախագիծ) նախատեսվում է մաքսավճարի վճարման արտոնություն տրամադրել մեկ փոխադրողից մեկ ստացողին մեկ տրանսպորտային փաստաթղթով ՀՀ սահմանով տեղափոխվող այն ապրանքների համար, որոնց ընդհանուր մաքսային արժեքը չի գերազանցում 200 եվրոյին համարժեք գումարը, միևնույն ժամանակ նախատեսվում է տնտեսվարող սուբյեկտներին թույլատրել վերոնշյալ արտոնությունից օգտվել օրացուցային ամսվա կտրվածքով 2 անգամ։ Նշվածի վերաբերյալ հայտնում ենք, որ Մաքսային կարգավորման մասին ՀՀ օրենքի 95-րդ հոդվածի 2-րդ մասի համաձայն` մաքսավճարը վճարվում է Միության մաքսային օրենսգրքի 72-րդ հոդվածով սահմանված` մաքսային մարմինների կողմից մաքսային ձևակերպումների իրականացմանն ուղղված գործողությունների, ինչպես նաև մաքսային մարմինների կողմից ապրանքների ժամանակավոր պահպանության, մաքսային ուղեկցման և նախնական որոշումների տրամադրման համար: Այսինքն, մաքսավճարը, ըստ էության, մաքսային մարմնի կողմից արտաքին տնտեսական գործունեության մասնակիցներին մատուցվող ծառայությունների դիմաց կատարվող վճար է: Այս առումով, մաքսավճարն իր բովանդակությամբ ու տնտեսագիտական էությամբ տարբերվում է հարկից կամ այլ պարտադիր վճարից: Հետևաբար, մաքսավճարից ազատման արտոնության տրամադրումը քաղաքականության տեսանկյունից չի կարող դիտարկվել հարկերի կամ մաքսային այլ վճարների գծով արտոնությունների տրամադրման միևնույն հարթության վրա:

Բացի այդ, ապրանքների որոշ խմբերի կամ գործարքների որոշ տեսակների համար մաքսավճարի գծով արտոնության սահմանումը հիմնավոր չէ նաև այն առումով, որ շատ հաճախ մաքսավճարի օբյեկտ համարվող՝ մաքսային մարմնի կողմից իրականացվող գործողությունները կամ մատուցվող ծառայությունները իրենցից ենթադրում են ստանդարտ ընթացակարգեր (օրինակ, որևէ փաստաթղթի ձևաթղթի տրամադրումը), որոնք արտահանվող ապրանքների ծավալից կամ արժեքից կախված՝ չեն փոփոխվում և որոնց իրականացման համար մաքսային մարմինը ծախսում է միևնույն ծավալի նյութական ու աշխատանքային ռեսուրսներ: Հետևաբար մաքսային մարմինների կողմից մատուցվող ծառայության յուրաքանչյուր տեսակի համար ենթակա է վճարման համապատասխան մաքսավճար:

Հայտնում ենք նաև, որ Օրենքի նախագծով առաջարկվող՝ օրացուցային ամսվա ընթացքում առավելագույնը երկու անգամ մաքսավճարից ազատման մոտեցման կիրառությունը վարչարարության առումով և հաշվառման տեսանկյունից ռեսուրսներ պահանջող խնդիր է: Հաշվի առնելով վերոգրյալը` Օրենքի նախագծի ընդունումը համարում ենք ոչ նպատակահարմար:
	
	

	7. 
	ՀՀ կենտրոնական բանկ
	««Մաքսային կարգավորման մասին» ՀՀ օրենքում լրացումներ կատարելու մասին» ՀՀ օրենքի նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	
	

	8. 
	ՀՀ միջազգային տնտեսական ինտեգրման եվ բարեփոխումների նախարարություն
	«Մաքսային կարգավորման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի վերաբերյալ սկզբունքային դիտողություններ և առաջարկություններ չունենք:
	
	

	9. 
	ՀՀ առողջապահության նախարարություն
	Ուսումնասիրելով «Մաքսային կարգավորման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագիծը, հայտնում եմ, որ դիտողություններ և առաջարկություններ չկան:
	
	

	10. 
	ՀՀ ԿԱ պետական եկամուտների կոմիտե
	1. Նախագծի 2-րդ հոդվածով առաջարկվող` գործող օրենքի 157-րդ հոդվածի 3-րդ կետը ուժը կորցրած ճանաչելու վերաբերյալ դրույթի ընդունումը համարում ենք ոչ նպատակահարմար` հետևյալ նկատառումներով:

Նշված կետի շրջանակներում նախատեսված է, որ անձի ինքնահայտարարագրման դեպքում հայտարարատուն մաքսային ձևակերպումն իրականացնում է իր հետ աշխատանքային կամ քաղաքացիաիրավական պայմանագրային հարաբերությունների մեջ գտնվող մաքսային ձևակերպումների մասնագետի միջոցով, բացառություն են կազմում անձնական օգտագորման ապրանքներ տեղափոխող ֆիզիկական անձինք և  փոխադրողները կամ մաքսային միության անձ հանդիսացող առաքողները` տարանցման հայտարարագիր ներկայացնելու դեպքում: Այսինքն, ըստ էության, նշված դրույթը վերաբերում է այն իրավաբանական անձանց, որոնք իրականացնում են արտաքին տնտեսական գործունեություն և իրականացնում են իրենց կողմից ներմուծվող/արտահանվող ապրանքների հայտարարագրումը` առանց մաքսային միջնորդական կազամակերպությունների հետ համագործակցելու: Նշված դրույթի առկայությունը ներկայումս հնարավորություն է տալիս կառավարել մաքսային հայտարարագրման ժամանակ ծագող ռիսկերը, որոնք կարող են կապված լինել ապրանքների ոչ ճիշտ ծածկագրի, անվանման, ծագման երկրի, մաքսային արժեքի, քանակի և այլ տեղեկությունների հայտարարագրման հետ: Այս պարագայում, հարկ է հաշվի առնել, որ ի տարբերություն մյուս վճարահաշվարկային փաստաթղթերի` մաքսային հայտարարագրի լրացման համար, որպես հայտարարատու հանդես եկող անձը պետք է տիրապետի ստորև ներկայացված մասնագիտական հմտություններին: Այսպես, մաքսային հայտարարագիրը լրացվում է մի շարք դասակարգիչների կիրառմամբ, մասնավորապես` արտաքին տնտեսական գործունեության անվանացանկի, մաքսային ընթացակարգերի դասակարգչի, երկրների դասակարգչի, վճարների և արժույթի դասակարգիչների և այլնի: Բացի դրանից, մաքսային հայտարարագրում, որպես մաքսային վճարների հաշվարկման բազա ընդունվում է ապրանքների մաքսային արժեքը, որը հաշվարկելու համար հայտարարատուն պետք է տիրապետի միջազգային պայմանագրերում սահմանված համապատասխան կարգավորումներին:  Հարկ է նշել, որ որպես պարտադիր պայման պետք է գործի նաև վերջինիս կողմից Մաքսային միության մաքսային օրենսգրքի և մաքսային ոլորտին առնչվող օրենսդրության իմացությունը, օրինակ` պատկերացնելու համար, թե որ մաքսային ընթացակարգի ընտրությունը, ինչ պայմանների և պահանջների հետ կարող է փոխկապակցված լինել:

Խնդրո առարկա դրույթը հնարվորություն է ընձեռում մաքսային մարմիններին նախապես որոշակիորեն կառավարել այն ռիսկերը, որոնք կարող են ծագել հայտարարատուի կողմից վերը թվարկված հմտությունները չունենալու արդյունքում, ինչպես նաև ապահովել մաքսային ավտոմատ հայտարարագրման համակարգի անվտանգությունը:

Նշված կետով սահմանված նորմի ուժը կորցնելը կարող է հանգեցնել համապատասխան հմտություններ չունեցող անձանց համար մաքսային ավտոմատ համակարգի հասանելի դարձնելու հանգամանքին, ինչը կրում է ոչ պատշաճ հայտարարագրման դեպքերի տեսակարար կշռի ավելացման, ինչպես նաև դրա հետևանքով օրենսդրությամբ սահմանված պատասխանատվության կիրառման դեպքերի հաճախականության մեծացմանը:

Միաժամանակ, խնդրո առարկա կետի առկայությունը չի կարող խոչընդոտել իրավաբանական անձանց և անհատ ձեռնարկատերերի կողմից արտաքին տնտեսական գործունեության իրականացման շրջանակներում ապրանքների ներմուծման/ արտահանման ժամանակ մաքսային հայտարարագրման ավտոմատ համակարգին հասանելիություն ունենալուն` հաշվի առնելով այն հանգամանքը, որ նշված կետով կարգավորվում է բացառապես նշված համակարգում համապատասխան հմտություններ ունեցող անձի կողմից որոշակի գործողությունների իրականացման խնդիրը:

Մյուս կողմից, եթե ներկայացված դրույթի նպատակը հանդիսանում է` առանց համապատասխան հմտությունների առկայության բոլոր անձանց մաքսային հայտարարագրման ավտոմատ համակարգին մուտքի ապահովումը, ապա ներկայացված փոփոխությանը զուգահեռ պետք է իրականացվեն մի շարք այլ փոփոխություններ, օրինակ` մաքսային ձևակերպումների մասնագետին ներկայացվող պահանջներին, նրանց որակավորմանը և համակարգ մուտք գործելու իրավունքի տրամադրմանը վերաբերող դրույթներում (Մաքսային կարգավորման մասին օրենքի 30-րդ հոդված), ինչը կարծում ենք, որ գործող` մաքսային ձևակերպումների մասնագետների պատրաստման ինստիտուտի լուծարման պատճառ կարող է դառնալ: Այս առումով, առհասարակ, անհասկանալի է դառնում նաև հայտարարագրման համակարգի մուտքի տրամադրման համակարգի գործողությունը, քանի որ ներկայումս սահմանափակ անձանց մուտքի իրավունքի տրամադրման դրույթը կոչված է ապահովելու ինչպես ոչ պատշաճ մաքսային հայտարարագրման դեպքերի նվազեցումը, այնպես էլ մաքսային ավտոմատ հայտարարագրման համակարգ մուտք գործող տեղեկատվության անվտանգությունը: Հարկ է նշել, որ միջազգային լավագույն փորձ ունեցող երկրներում նշված մոտեցումների ուսումնասիրությունը փաստում է, որ մաքսային ավտոմատ համակարգի բոլոր անձանց համար հասանելիությունը ապահովող գործընթացներին նախորդել են տեղեկատվական համակարգերի անվտանգության ապահովման համակարգերի ներդրումը, ինչը լրացուցիչ ֆինանսական կամ աշխատանքային ռեսուրսների ներգրավվածություն է պահանջում:           


	Ընունված է ի գիտություն
	

	11. 
	ՀՀ ԿԱ պետական եկամուտների կոմիտե
	1. Նախագծի 3-րդ հոդվածով առաջարկվող՝ էլեկտրոնային եղանակով մաքսային հայ​տա​րարագրման իրականացման կարգն ու պայմանները ՀՀ կառավարության որոշմամբ սահ​մանելու վերաբերյալ հայտնում ենք, որ Մաքսային միության մաքսային օրենսգրքի 4-րդ հոդ​վածի 1-ին մասի 27-րդ կետի համաձայն՝ մաքսային հայտարարագրումը հայտա​րա​րա​տուի կողմից մաքսային մարմիններին ապրանքների վերաբերյալ տվյալների, ընտրված մաք​​սային ընթացակարգի վերաբերյալ և (կամ) այլ տեղեկությունների հայտարարագրումն է, որոնք անհրաժեշտ են ապրանքների բացթողման համար, իսկ նույն օրենսգրքի 179-րդ հոդ​​վածի համաձայն՝ մաքսային հայտարարագրումն իրականացվում է գրավոր և (կամ) էլեկտրո​նային եղանակով՝ մաքսային հայտարարագրի օգտագործմամբ:    

Մյուս կողմից, Մաքսային միության մաքսային օրենսգրքի 180-րդ հոդվածի 1-ին մասի համա​​ձայն՝ մաքսային հայտարարագրի լրացման ձևն ու կարգը սահմանվում են Մաքսային միու​​թյան հանձնաժողովի որոշմամբ։ Մասնավորապես, Մաքսային միության հանձ​նա​ժո​ղովի 2010 թվականի մայիսի 20-ի թիվ 257 որոշմամբ հաստատված է ապրանքների մաք​սա​յին հայտարարագրի ձևը և լրացման կարգը, Մաքսային միության հանձնաժողովի 2010 թվա​կանի հունիսի 18-ի թիվ 289 որոշմամբ հաստատված է տարանցիկ փոխադրման հայտա​րարագրի ձևը և լրացման կարգը, Մաքսային միության հանձնաժողովի 2010 թվա​կանի հունիսի 18-ի թիվ 287 որոշմամբ հաստատված է ուղևորային մաքսային հայտա​րա​րա​գրի ձևը և լրացման կարգը և Մաքսային միության հանձնաժողովի 2010 թվականի հոկ​տեմ​բերի 14-ի թիվ 422 որոշմամբ հաստատված է տրանսպորտային միջոցի մասին հայտա​րարագրի ձևը և լրացման կարգը։ Հարկ է նշել, որ Մաքսային միության մաքսային օրենս​գրքով և այլ միջազգային պայմանագրերով էլեկտրոնային եղանակով մաքսային հայտա​րարագրման իրականացման կարգն ու պայմանները ԵԱՏՄ անդամ պետությունների ազգային օրենսդրությամբ սահ​մանելու հնարավորություն անդամ պետություններին վերա​պահ​ված չէ։
Հաշվի առնելով վերոգրյալը՝ հայտնում ենք, որ Նախագծով առաջարկվող վերոնշյալ փոփոխության իրականացումը գործող իրավակարգավորումների շրջանակներում նախա​տես​ված է և հայտարարագրման լրացուցիչ կարգի և պայմանների սահմանման անհրա​ժեշ​տու​թյունը և համապատասխան իրավասությունը բացակայում է, ինչի հետևանքով Հայաստանի Հանրապետության կառավարության կողմից չի կարող ընդունվել նախատեսվող որոշումը։


	Ընդունվել է ի գիտություն
	Նախագծի 3-րդ հոդվածը խմբա​գրվել է: Լրացման նպատակն է կառավարության որոշ​մամբ հաս​տա​տել տնտես​վա​րող սուբյեկտ​ների կող​մից մաք​սային հայ​տա​րա​րագրման ավտոմատ համա​կարգ մուտք գոր​ծելու կարգը: 

	12. 
	ՀՀ միջազգային տնտեսական ինտեգրման եվ բարեփոխումների նախարարություն
	Մեր իրավասությունների շրջանակներում դիտողությունները և առաջարկությունները բացակայում են:

	Ընդունված է ի գիտություն:
	















